
GOUVÈNÈ CUOMO ANONSE OUVÈTI SIT DEKLARASYON ENPO GRATIS POU 
SEZON FISKAL 2020 AN  

  
Eta New York ofri opsyon anliy ak sou plas pou fè deklarasyon enpo sou revni 

federal ak enpo sou revni Eta New York gratis  
  

Kontribyab ki fè 69,000 dola oubyen pi piti yo kalifye pou divès opsyon 
preparasyon ak deklarasyon enpo anliy ak nan kote nan tout Eta a gratis  

  
  
Gouvènè Andrew M. Cuomo te anonse jodi a ouvèti sezon deklarasyon enpo sou revni 
pèsonèl 2020 an ansanm ak yon douzèn sit èd pou deklarasyon enpo gratis atravè Eta 
New York. Kontribyab ki fè 69,000 dola oubyen pi piti an 2019 la, kalifye pou deklare ni 
enpo sou revni federal ak enpo sou revni Eta New York yo nan kote sa yo gratis. 
Kontribyab ki kalifye yo ka prepare ak depoze deklarasyon taks yo gratis sou entènèt lè 
yo itilize lojisyèl ki disponib sou sitwèb Depatman Fiskalite (Tax Department) Eta New 
York la.  
  
"Sèvis valab gratis sa asire ke Moun New York k ap travay di yo resevwa tout kredi 
enpo ak dediksyon avantaje yo te ka rate otreman," Gouvènè Cuomo te 
deklare. "Mwen ankouraje tout Moun New York ki kalifye pou tire avantaj de resous 
gratis sa epi deklare anvan dat limit avril la."  
  
Sit asistans fiskal gratis atravè Eta New York  
Si revni ou se 69,000 dola oswa mwens, ou kalifye pou depoze enpo federal ak enpo 
eta a nan youn nan sit asistans pou enpo gratis Depatman Fiskal la atravè eta a. Ekspè 
Depatman Fiskal yo ap sou plas pou gide ou atravè lojisyèl preparasyon ak deklarasyon 
enpo a. Nan kèk lokalite y ap kapab ede kontribiyab yo tou nan divès lang, pami yo 
Arab, Bengali, Chinwa, Kreyòl Ayisyen, Italyen, Japonè, Koreyen, Ris, Panyòl, ak 
Oudou.  
  
Gade sit asistans fiskal gratis yo pou yon lis plas ak dokiman ki nesesè pou pote avèk 
ou.  
  
IRS ak AARP ofri sèvis deklarasyon enpo gratis nan plizyè kote nan tout eta a. Si revni 
ou se 55,000 dola oubyen pi piti, volontè AARP ak volontè sètifye IRS yo ap ede ou 
prepare deklarasyon federal ak deklarasyon eta yo gratis. Pou lokalize volontè ki toupre 
ou yo, vizite paj enfòmasyon IRS VITA a.  
  
Opsyon deklarasyon anliy gratis  

https://www.tax.ny.gov/fsa/
https://www.irs.gov/individuals/free-tax-return-preparation-for-you-by-volunteers


 

 

Kontribyab ki kalifye yo ka gen aksè epi itilize menm lojisyèl gratis ki disponib sou sit 
deklarasyon yo nenpòt lè apati de odinatè, smartphone, oswa tablèt yo nan 
www.tax.ny.gov.  
  
Kontribyab yo ka klike sou "Free File (Deklarasyon Taks Gratis)" sou sitwèb Depatman 
Fiskalite a pou sit la ka voye yo nan lojisyèl pou preparasyon taks la. Lojisyèl pou 
preparasyon taks la ap ede redui erè nan deklarasyon taks yo ki kapab retade tretman 
deklarasyon yo ak ranbousman yo. Li ede asire tou ke kontribyab yo reklame tout kredi 
yo merite.  
Pou asire yo pa chaje w yon frè pou lojisyèl preparasyon enpo a, ou dwe pase pa 
Depatman Fiskalite a pou ranpli deklarasyon an.  
  
Deklarasyon elektwonik se meyè opsyon an. Li pi sekirize epi pi efikas ke si ou voye 
deklarasyon papye yo atravè lapòs. Yo ranpli epi prepare anviwon 92% nan tout 
deklarason taks sou revni pèsonèl nan New York yo nan fason elektwonik. Tout 
deklarasyon, kèlkeswa jan yo depoze a, sibi menm revizyon sistematik la.  
  

Komisè Enpo ak Finans Eta New York la, Michael Schmidt, te deklare, "Plizyè 
milyon Moun New York kalifye pou depoze deklarasyon enpo sou revni pèsonèl yo 
gratis nan sit nan tout eta a oubyen nan konfò lakay yo, sou entènèt—ki ekonomize frè 
preparasyon yo, evite erè ki koute chè, epi asire yo resevwa tout ranbousman yo dwe 
yo nan fason ki pi efikas".  
  
Komisè Biwo Asistans Tanporè ak Andikap (Office of Temporary and Disability 
Assistance) Eta New York la, Mike Hein, te deklare, "Sèvis asistans enpo gratis ak 
deklarasyon enpo gratis pèmèt Moun New York ki pa gen gwo mwayen yo evite depans 
ki pa nesesè pou itilize sèvis peye yon moun ki prepare, pandan y ap asire yo resevwa 
tout kredi taks yo merite. Kredi taks sa yo, espesyalman Kredi Taks sou Revni Salaryal 
(Earned Income Tax Credit), ka bay plizyè milye dola pou kontribyay ki deklare ki kalifye 
yo, k ap ogmante bidjè fanmi yo nan fason konsiderab".  
  
Ti konsèy pou deklarasyon enpo  

• Prepare epi depoze deklarasyon ou pa vwa elektwonik. Yo trete pi rapid ke 
deklarasyon sou papye yo, gen mwens erè, e yo pi sekirize ke deklarasyon yo 
voye pa lapòs yo.  

• Fè lisans pou kondui ou yo fasilman. Ou dwe bay enfòmasyon lisans ou pou ou 
menm ak madanm/mari ou. Sa pwoteje kont fo deklarasyon ak ranbousman 
enkòrèk vòlè idantite yo reklame.  

• Asire ou bay nimewo sekirite sosyal ki kòrèk pou tèt ou, madanm/mari ou, ak 
depandan ou yo pou evite reta nan trètman ak ranbousman.  

• Deklare estimasyon pèman enpo yo ak presizyon. Kreye yon kont Sèvis Anliy 
sou sitwèb Depatman Fiskalite a epi w ap kapab peye estimasyon enpo a, 
verifye balans ou, epi revize istorik pèman ou nan fason elektwonik. Evite reta 
trètman, si ou pa asire de estimasyon pèman enpo w yo, kontakte Depatman 
Fiskalite a.  

• Antre tout fòm ak orè obligatwa yo. Moun k ap deklare sou papye yo dwe enkli 
Fòm IT-2 (Form IT-2), Rezime Deklarasyon W-2 (W-2 Statements).  

http://www.tax.ny.gov/


 

 

• Antre enfòmasyon ki montre ou kalifye pou tout reklamasyon pou kredi oubyen 
dediksyon. Moun k ap depoze papye yo dwe anekse dokimantasyon ki sipòte 
deklarasyon yo, ki se yon lòt rezon nou ankouraje w chanjman pou deklarasyon 
elektwonik lan; lojisyèl preparasyon an antre enfòmasyon sa yo otomatikman.  

• Lojisyèl preparasyon an fè matematik la pou ou otomatikman. Si w ap fè pwòp 
kalkil ou, verifye kalkil ou yo de fwa.  

• Chwazi depo dirèk kòm metòd ranbousman ou. Fè sa, lè w tcheke senpleman 
"direct deposit (depo dirèk)" sou deklarasyon enpo w la, epi asire ou antre kont 
bankè ak nimewo woutaj ki kòrèk yo. Lè ou konbine pouvwa deklarasyon 
elektonik ak depo dirèk la ou ka resevwa ranbousman enpo Eta New York ou an 
jiska de semèn pi bonè ke si ou deklare sou papye epi mande pou yo voye yon 
ranbousman pa chèk ba ou pa lapòs.  

• Si ou renonse a senplisite ak komodite depo dirèk la, asire ke adrès postal ou 
kòrèk lè w ap mande yon ranbousman pa chèk pa lapòs. Nenpòt erè ka retade 
pou ou resevwa ranbousman w lan.  

• Nou rekòmande ou revoye deklarasyon ki modifye yo pa mwayen elektwonik. 
Lojisyèl la ap konnen egzakteman sa ki nesesè. Si ou depoze yon deklarasyon ki 
modifye sou papye, konplete l kòm si ou t ap depoze deklarasyon an premye 
fwa. Ou pa ka depoze chanjman yo sèlman nan deklarasyon an. Soumèt tout 
fòm ki enpòtan pou enfòmasyon yo nan deklarasyon ki modifye w la menm si 
fòm sa yo te deja nan deklarasyon orijinal la.  

Lòt nouvèl disponib sou sitwèb www.governor.ny.gov 

